
ABSTRAK

Penggunaan bahan semula jadi dalam perubatan moden semakin mendapat perhatian
kerana keberkesanan dan profil keselamatannya.Kajian ini memperkenalkan
“BetMed”,satu inovasi pelekat perubatan yang memfokuskan kepada penggunaan ekstrak
daun sirih (Piper betle) sebagai agen terapeutik utama. Objektif utama kajian ini adalah
untuk merumuskan sistem penghantaran ubat tropikal yang menggabungkan ekstrak daun
sirih dengan matriks gliserin dan gelatin bagi menghasilkan pelekat yang stabil dan efektif.
Metodologi kajian melibatkan pengekstrakan sebatian aktif daripada daun sirih dan
penyediaan formulasi pelekat dengan nisbah gliserin dan gelatin yang optimum. Hasil
kajian menunjukkan bahawa formulasi ini menghasilkan lapisan pelekat yang fleksibel dan
mampu melekat dengan baik pada kulit tanpa menyebabkan kerengsaan. Sifat antimikrob
semulamjadi daun sirih menjadikan BetMed satu alternatif yang berpotensi untuk rawatan
luka kecil. Kesimpulannya, BetMed menawarkan solusi kos rendah dan inovatif bagi
aplikasi perubatan topikal.

Kata kunci: BetMed, daun sirih, pelekat perubatan, inovasi, perubatan topikal.
1. PENGENALAN

Projek ini bertujuan membangunkan pelekat perubatan berasaskan ekstrak daun sirih (Piper
betle) sebagai alternatif kepada pembalut sintetik konvensional. Masalah utama dalam
penggunaan pelekat komersial adalah risiko tindak balas alergi terhadap pelekat kimia serta
kos yang tinggi bagi sesetengah bahan aktif sintetik. Kajian ini memfokuskan kepada
penggunaan ekstrak daun sirih yang kaya dengan sifat antimikrob dan anti-inflamasi untuk
rawatan luka topikal. Kajian literatur menunjukkan bahawa gelatin dan gliserin adalah
matriks yang sesuai untuk aplikasi ini kerana sifatnya yang biokompatibel.

2. METODOLOGI

Kajian ini menggunakan pendekatan eksperimental makmal. Proses dimulakan dengan
pengekstrakan bahan aktif daripada daun sirih menggunakan kaedah maserasi. Seterusnya,
ekstrak tersebut dicampurkan ke dalam larutan gelatin dan gliserin pada suhu terkawal
untuk menghasilkan gel pelekat. Ujian fizikal dilakukan untuk menilai keanjalan dan daya
lekat (adhesion) pada permukaan simulasi kulit. Kaedah ini dipilih kerana

keberkesanannya dalam menghasilkan struktur pelekat yang stabil dan selamat digunakan
pada kulit manusia.

3. DAPATAN DAN PERBINCANGAN
Hasil kajian mendapati bahawa nisbah formulasi yang digunakan memberikan tekstur yang
paling stabil (Jadual 1). Pelekat BetMed menunjukkan sifat fizikal yang fleksibel dan tidak

melekit secara berlebihan.

Jadual 1. Hasil Dapatan Kandungan Ekstrak Daun Sirih

Sampel Kandungan Ekstrak Keanjalan Daya Lekatan
Sirih(%)
F1 10 Tinggi Sederhana
F2 15 Tinggi Tinggi
F3 20 Sederhana Tinggi
Minggu Warna Bau Tekstur Kestabilan
Struktur
1 Hijau Muda Bau Sirih Kenyal dan Sangat Stabil
Lemah Fleksibel
2 Hijau Muda Bau Sirih Kenyal dan Stabil
Lemah Fleksibel
3 Kekal Kekal Kekal Stabil
4 Kekal Kekal Kekal Stabil

Pemerhatian menunjukkan bahawa penambahan ekstrak daun sirih tidak menjejaskan
keupayaan matriks gelatin untuk membentuk lapisan pelindung yang kukuh.

4. KESIMPULAN

BetMed berjaya dihasilkan sebagai pelekat perubatan yang menggabungkan nilai
terapeutik daun sirih dengan kemudahan aplikasi topikal. Cadangan masa depan
merangkumi ujian klinikal yang lebih meluas serta kajian kestabilan jangka panjang untuk
potensi pengkomersialan yang lebih luas serta mampu dibangunkan serta dimajukan untuk
keperluan kesihatan.

